
Abstract

In March of 2014, when international media were reacting
and opposed military intervention of the Russian army on the
territory of Ukraine, in the province of Crimea, a strong
statement of Russian President Vladimir Putin changed the
media coverage of the event. He stated that "Crimea is
Kosovo". He stressed that “the annexation of Crimea from
Ukraine is similar to the annexation of Kosovo from Serbia,
and every other argument is just an attempt to break the rules
applied in the case west of Kosovo." This statement gave the
start a media war that was not seen before, giving the public
attention from the real event and catering to a kind of
information that transcend diplomatic conspiracy channels.
This paper will make a thorough analysis of how foreign
policy uses public relations techniques to be present in the
global media. On the other hand, the paper will make an
analysis of how media become the subject of conspiracy
theories in international relations

Pengmarrja e lajmit (newsjacking) - teori
konspirative apo taktiké pér konsumin e
mediave ndérkombétare, Krimeja dhe
Kosova

Abstrakt

Né mars té vitit 2014-té, kur mediat ndérkombétare po reagonin
dhe kundérshtonin ndérhyrjen ushtarake té ushtrisé ruse né
territorin e Ukrainés, né provincén e Krimesé, njé deklaraté e
fugishme e presidentit rus Vladimir Putin ndryshoi mbulimin
mediatik té ngjarjes. Ai deklaroi se “Krimeja éshté Kosové” dhe
se aneksimi i Krimesé nga Ukraina éshté i ngjashém me
aneksimin e Kosovés nga Serbia dhe ¢do argument tjetér éshté
vegse njé pérpjekje pér té thyer rregullat gé peréndimi aplikoi né
rastin e Kosovés. Kjo deklaraté i dha startin njé lufte mediatike
gé nuk ishte paré ndonjéheré mé paré, duke hequr vémendjen e
opinionit publik nga ngjarja e vérteté dhe duke ushqyer njé lloj
konspiracioni informativ qé kalonte pértej kanaleve diplomatike.
politika e jashtme pérdor teknika té marrédhénieve me publikun
pér té gené e pranishme né mediat globale. Nga ana tjetér,
punimi do té béjé njé analizé té ményrés se si mediat béhen
subjekt i teorive konspirative té shteteve né marrédhéniet
ndérkombétare

Fjalé kyc: newsjacking, Kosova, Krimeja, lufté mediatike, Putin

Qasje teorike

Revolucioni i komunikimit dhe ai i informacionit kané nxitur
gazetarét t&é ndérmarrin, né ményré té drejpérdrejté ose jo, rolin
e ndérmjetésit né shumé konflikte ndérkombétare. Ata krijojné
hapésira mediatike pér té transmetuar informacione rreth
ngjarjeve konfliktuale népér boté. Por, ndérkohé gé politika e
jashtme éshté njé domen shumé specifik dhe né kushtet e
sensibiliteteve ndérshtetérore qé krijohen gjaté konflikteve, dy
jané pyetjet qé parashtrohen né ményrén se si mediat ndérlidhen
me diplomacing; A &shté ajo njé uré alternative komunikimi mes
paléve né konflikt, apo a pérdoren mediat nga politika e jashtme
pér géllime mé madhore té njé shteti? Larson véren se
“televizioni prezanton njé kanal interaktiv pér diplomaci, i cili
éshté i shpejté dhe aktual, dhe ku gazetarét ndérmarrin rol té
barabarté me zyrtarét e politikés sé jashtme né proceset e
dialogut” *. Graber? shkruan se gazetarét po zévendésojné
zyrtarét publiké duke marré pjesé aktive né ngjarjet aktuale, si
njé grevé né burg ose njé aksion diplomatik, dhe zgjidhja qé vjen
prej gazetaréve mund té “riformulojé veprimet politike té
geverisé”3.

Diplomatét dhe gazetarét bien dakord pér rolin e kétyre té
fundit, i cili shkon pértej raportimit rreth ngjarjes dhe proceseve
duke krijuar késhtu njé model té “ri diplomacie”. Né kété
ményré duket se gazetarét béhen diplomatét e rinj, ¢ka po
ndérton edhe njé marrédhénie té re mes tyre dhe diplomatéve
profesionisté.

1 James Larson, Global television and foreign policy. Foreign Policy
association. New York: 1998. f. 43.

2Doris A. Graber. Doris A. Mass media and American politics (6 edition).
Congressional Quarterly Press: Washingon, DC: 2002.

3 Po aty, f. 171-172.

Gazetarét béhet ndérmjetés né shumé ngjarje té réndésisé sé
vecanté té terrorizmit ndérkombeétar si p.sh. pengmarrja e teatrit
té Moskés nga terroristét cecené, lufta né Irak né 2003, ndérhyrja
ushtarake né Gjeorgji né 2008, sulmet terroriste né metroné e
Londrés né 2009, sulmet vrasése né Paris né 2013, ndérhyrja
ushtarake né Ukrainé, vala e sulmeve vdekjeprurése né Turqi
apo grushti i shtetit. Pérdorimi i mediave, vecanérisht
televizionit pér té transmetuar intervista té aktoréve té
réndésishém té politikés sé jashtme si p.sh., intervista me Sadam
Husseinin, Sllobodan Milosheviqin, apo deklaratat kércénuese té
elementéve terroristé né media kané sjellé termin teleplomaci,
pér té pérshkruar diplomaciné e televizionit. Gurevitch
pérshkruan ményrén se si globalizimi i televizionit “mund t&é
lansojé sipérmarrje raportuese qé tentojné té zbehin diferencat
mes rolit té reporteréve dhe diplomatéve”s. Po ndérkaq qé
teknologjia po kontribuon mé shpejt né avancimin e diplomacisé
sé re, edhe diplomacia tradicionale po avancon teknikat qé ajo
pérdor pér té véné né funksion avantazhet e mediave.

a) Metodologjia

Pér kété punim éshté béré njé monitorim i edicioneve té lajmeve
té mediave CNN, Russia Today (RT) dhe portalin e Huffington
post. Pér secilin prej kanaleve &éshté ndjekur minimalisht njé
edicion i lajmeve té drekés, pér njé periudhé dyjavore prej
lansimit té deklaratés, pra qé prej 18 marsit - 30 mars 2014. Mé
tej jané vézhguar, né ményré rastésore, postimet e béra né
“Facebook” pér periudhén mars-tetor 2014, nga grupe e individé
g€ mbajné géndrime mbi ¢éshtjen.

4 Gurevitch, Michael (1991) “The globalization of electronic
journalism”. Né&: James Curran, James & Michael Gurevitch (Ed). Mass
Media and society. London: 1991 (178-193)

b) “Krimeja éshté Kosové”- lansimi i lajmit né mediat
ndérkombétare

Kosova po vihet edhe njéheré né gendér té betejés pér supremaci,
duke dhéné mé shumé pérmbajtje informative pér mediat
kombétare dhe ndérkombétare. Qé prej periudhés gé filluan
pérpjekjet e saj pér pavarési dhe ende sot, né pérpjekje pér sa mé
shumé njohje, Kosova éshté padyshim njé lajm pér ¢do lloj té
mediave. Dhe kur vetém ditét e fundit po dégjojmé frazén
“Kosova éshté Serbi”, kujtesa e shumé studiuesve té politikés sé
jashtme apo té gazetarisé ndérkombétare kthehet né vitin 2014,
kur Putin ndérmori luftén mé t&€ madhe mediatike, né qendér té
sé cilés u vendos ¢éshtja e Kosovés. Né té njéjtin stil té ngjashém
si¢c po artikulohet sé fundmi me kércénimet kundér Kosovés
duke pohuar “Kosova éshté Serbi”, né 2014 Kosova u vu né
gendér té diplomacisé dhe mediave ndérkombétare me
deklaratén e fuqgishme té presidentit rus Putin se “Krimeja éshté
Kosové”.

Ky studim do té trajtojé ményrén se si diplomacia ruse pérdori
mediat né rastin e ndérhyrjes ushtarake né Ukrainé. Ajo
parashtron njé dilemé té réndésishme né ményrén se si mediat u
béné ndérmjetése né pércjellien e lajmeve gé buronin nga
konflikti, jo mé si transmetuese e thjeshté por si “viktimé” e
strategjive té sofistikuara diplomatike.

Né mars té '99-tés, NATO ndérmori sulmin 76-ditor né Serbi,
pas gjenocidit té ushtruar né Kosovén e banuar né masén 95%
nga shqiptaré, nga forcat militare serbe. Ndérhyrja ushtarake e
NATO-s ndodhi pas masakrés né Kosové, atéheré provincé
autonome e banuar né masén 95 % nga popullsi etnike shqiptare,
e cila u shogérua nga vrasje dhe débime masive té popullsisé.
Kéto ngjarje u dokumentuan nga mediat ndérkombétare, té cilat
dhané njé kontribut parésor né vendimin e NATO-s pér té

languar fushatén ushtarake. Gazetaré ndérkombétaré te
stacionuar né kufirin mes Kosovés dhe Shqipérisé po
dokumentonin varganét e gjaté té shqgiptaréve etniké qé po
detyroheshin me forcé té largoheshin nga territori i tyre dhe
kishin gjetur strehé né Shqipéri. Né kushte shumé té véshtira, me
karroca, traktoré, né kohé klimatike shumé té véshtira dhe né
gjendje shumé té véshtiré psikologjike ata po largoheshin si
refugjaté drejt Shqipérisé, ku ishin ngritur kampe dhe ku familjet
kishin hapur dyert e mikpritjes. Mediat ndérkombétare
“ushqyen” audiencén ndérkombétare me imazhet e asaj gé mé
pas u klasifikuan si gjenocidi i kohéve moderne, cka u pasua me
krizén mé té madhe humanitare té shekullit té¢ kaluar, gé u
anatemua nga gjitha ligjet e humanizmit, moralit dhe ato
ndérkombétare.

Né 2014-tén, né kohén kur popullsia e Ukrainés déboi
presidentin e pérzgjedhur pro-rus dhe formoi njé administraté té
orientuar drejt peréndimit, forcat militare ruse hyné né territorin
e Ukrainés, né provincén e Krimesé, e banuar kryesisht nga
popullsi etnike ruse. Kéto forca u shtuan né mars té po atij viti,
kur provinca e Krimesé kreu referendumin, i cili deklaroi njé
plebishit pér pavarési dhe aneksim nga Ukraina. Popullsia pro-
ruse e mirépriti vendimin, porse kjo solli njé rritje t& konfliktit
mbi ¢éshtje t& hegjemonisé mes Rusisé dhe Ukrainés, Rusisé dhe
Peréndimit, Rusisé dhe ligjeve, Rusisé dhe mediave.

Ndérsa, shumé shtete po kundérshtonin kété iniciativé
ushtarake té Rusisé, Presidenti Vladimir Putin doli pér té
shpjeguar arsyen qé géndronte pas deklaratés sé tij. Ai deklaroi
se Krimeja ishte Kosové. Ai citoi: “Ndarja e Krimesé nga Ukraina
éshté e njéjté si ndarja e Kosovés nga Serbia dhe ¢do argument

Thesis, nr.1, 2017 183



Pengmarrja e lajmit (newsjacking) - teori konspirative apo taktiké pér konsumin e
mediave ndérkombétare, Krimeja dhe Kosova

gé nuk e mbéshtet kété éshté pérpjekje pér té thyer rregullat e

vendosura nga Peréndimi, gé jané aplikuar né rastin e Kosovés”>.

Pérpjekja e Putinit pér té bindur publikun ndérkombétar mbi

legjitimitetin e veprimeve té tij, mé shumé sesa njé pérpjekje pér

kéteé qéllim, ishte njé deklaraté pér té neutralizuar psikologjikisht

opinionin publik né peréndim, té cilét e kishin vendosur até me

shpatulla pér muri. Dy jané ¢éshtjet gé ngrihen né kété rast:

1-

2-

Aftésia retorike e Putinit pér té rindértuar njé realitet t& ri
mbi krizén qé justifikonte aksionin e tij, dhe

Té mbajé supremaciné e Rusisé mbi rajon, duke vendosur
autoritetin e saj si ndértuese e paqes, atribut qé deri mé
tash e kishte mbajtur SHBA-ja. Ndérsa e dyta éshté
gjeopolitiké dhe lidhet me pérplasjet e gjata mes dy
shteteve pér hegjemoni, ajo qé duket si analiza themelore
pér céshtjen prezantohet te pika e paré.

Retorika e pérdorur nga Putin pér té rindértuar krizén dhe

rishpikur realitetin ishte njé manovér taktike qé u shérbente disa

géllimeve:

a.

pérpjekjes sé Putin pér t'u pérpjekur té arsyetojé
veprimin e tij tek autoritetet peréndimore, jo sepse até e
shgetésonte kjo gjé mé shumé, por sepse ai u pérpoq té
shképuste vémendjen (edhe pse pér njé kohé té shkurtér)
nga ¢éshtja mé prevalente, qé ishte ndérhyrja ushtarake;
sepse kjo do té shkaktonte zhurmé né media, e cila do té
fillonte té kérkonte rreth késaj logjike té re qé Putin u
vendosi né mendje, duke sjellé késhtu fakte té reja g€, pér
hir té sé vértetés do t'i jepnin opinionit publik njé
pérmbajtje té re dhe informacion té ri rreth veprimit té
Rusisé.

5 Fragment nga deklarata e presidentit rus Vladimir Putin mbajtur ne

parlamentin rus né 18 mars 2014.

Menaxhimi profesional i veprimit ushtarak qé ai kishte
ndérmarré i dha njé dimension tjetér veprimit né vetvete.
Ndérkohé gg, forcat ushtarake po pérparonin né Krime, mediat
vijuan té merren me informacionin e ri qé u kishte propozuar
Putin, njé ish-agjent i KGB-sé¢ dhe njé specialist i teorive
konspirative. Pozimi i ri i ¢éshtjes i dha asaj njé dimension mé
global, madje inkurajoi mé shumé debat ndér publikun
ndérkombétar, duke e internacionalizuar c¢éshtjen. Aftésia e
Putin pér té sjellé njé dimension té ri té ¢céshtjes diplomatike qé u
krijua, habiti edhe faktorin ndérkombétar, ndérsa gjenerali i larté
i NATO-s, Philip Breedlove, deklaroi se Rusia po pérdor
“bombardimin mé mahnités qé éshté paré ndonjéheré né
historiné e luftés sé informacionit”e. Né kété pérpjekje, Putin
kishte mbéshtetjen e mediumit transnacional Russia Today (RT),
i cili transmeton deri né SHBA dhe mban linjén editoriale té
geverisé. Ditén e deklaratés RT publikon “Krimeja e ngjashme
me Kosovén. Peréndimi po rishkruan librin e ri té rregullave”?,
apo “Vetém fakte: Kovosa vs Krime- “Pavarési e miré” vs
“Referendum i keq”8”.

Sistemi i brendshém i manipulimit té informacionit qé Rusia
tashmé e internacionalizoi, tregoi se si mediat mund té sillen si
aktor i politikés sé jashtme. Ndérsa Putin léshoi “farén” e
informacionit, mediat u léshuan né histori té pafundme duke
rrémuar né historiné e vendeve, kushtetutat, ligjet
ndérkombétare etj., pér té ndértuar lajme mbi ngjashmérité apo
ndryshimet rreth asaj q¢ ndodhi né té dyja vendet. Ajo publikoi

¢ Deklaraté e dhéné nga Philip Breedlove, komandant suprem i NATO-
s, gjaté Samitit t&¢ NATO-s né 4 shtator 2014

7 Crimea similarities to Kosovo, the West is writing its own book of
rules”, publikar nga RT né 18 mars 2014

8 “Only facts: Kosovo versus Crimea; Good independence - Bad
referendum”, publikur nga RT né 21 mars 2014

lajme pafund; Huffington post shkruajti pérdité lajme mbi
krahasimin Kosové - Krime, si p.sh. mé18 mars “Krimeja nuk
éshté Kosové?” pasuar nga njé tjetér lajm mé datén 19 mars “Sa
té ngjashme, apo jo, jané Krimeja dhe Kosoval?” e pérdité me
radhé “Kosova dhe Krimeja: SHBA /BE Standarde té dyfishtal”,
23 mars. Po késhtu edhe CNN ka trajtuar tema mbi kété
krahasim jo vetém né edicionin informativ por edhe né emisionet
e gazetaréve prestigjiozé. Né asnjé rast nuk éshté evidentuar
asnjé lajm né pérkrahje té ndérhyrjes ushtarake té Rusisé né
Krime apo gé té justifikonin deklaratén e hedhur nga Putin. Né
25 mars, né edicionin informativ transmetohet njé intervisté e
gazetares Christiane Amanpour me njé ish-diplomat, kroniké, e
cila transmetohet edhe né emisionin e pérditshém té gazetares,
me titra “Pavarésisht pretendimeve té Putin, Kosova nuk ka
asnjé ‘ngjashméri’ me Krimené!?”, - fragment i cili éshté pérdorur
si titull pér kronikén. Né kété logjiké parashtroheshin té gjitha
lajmet e transmetuara si nga CNN edhe nga mediumi online
“Hulffington post”.

Madje mediat e zhvilluan edhe mé tej diskursin e tyre duke
béré deduksione rreth asaj qé kjo ngjarje parathoshte se mund té
ndodhé né Skoci. Ky ritém frenetik pér té kérkuar informacion
dhe pér té krahasuar dy rastet zaptoi, jo vetém mediat, por edhe
opinionin publik, té cilét, sipas monitorimit té béré, bénin analiza

9 “Crimea is not Kosovo”, publikuar ne Huffington post né 18 mars
2014

10 How similar or not, are Crimea and Kosovo” publikuar nga
Huffington post né 19 mars 2014

11 “Kosovo and Crimea: SHBA/BE doulble Standards”, publikuar nga
Huffington post né 23 mars 2014

12 “Despite Putin claim, Kosovo bears ‘no resemblance’ to case of
Crimea, Says former U.S. diplomat”, publikuar nga CNN ne 23 mars
2014

té ngjashme né rrjetet sociale. Késhtu, gjithé aktorét e sotém té
politikés sé jashtme, falé retorikés propagandistike té geverisé
ruse, u pajisén me njé pérmbajtje té re dhe informacion té ri rreth
veprimit té Rusisé, duke zhvendosur vémendjen nga problemi i
vérteté. E né kété situate té re, ndérsa mediat po merreshin me
deklaratén e Putin, televizioni rus Russia Today (RT) njofton né
21 mars firmosjen, nga ana e presidentit rus, té deklaratés sé
aneksimit té Krimesé. Késhtu, makineria konspirative ruse po
funksiononte duke shpérgendruar vémendjen e opinionit
publik, mediave dhe aktoréve diplomatiké dhe duke mos léné
hapésira pér analiza diplomatike. Ndérkaq, veprimet e tyre
politike té njépasnjéshme jo vetém qé paraqisnin interes pér
politikén ndérkombétare, por po ofronin njé intensitet té larté
ngjarjesh duke mpiré opinionin publik dhe mediat. Rusia rikrijoi
realitetin, duke krijuar halucinacione masive qé mé pas
pérkthehen né veprime politike. Eshté njé pengmarrje perfekte e
lajmit (hijacking news)!? drejt mediave ndérkombétare, me
géllim pér té sjellé mé shumé detaje pér veprimet politike qé né
aspektin diplomatik corientojné autoritetet, mediat dhe
opinionin publik duke krijuar njé ngjarje té re prej njé lajmi té
méparshém.

¢) Diskutime pérfundimtare

Eshté e qarté se géllimi i késaj forme té re propaganduese nuk
éshté bindja por (a) pérpjekja pér té mbajtur shikuesit-audiencén
té hutuar dhe té corientuar dhe (b) pér té zhvendosur narrativin
aktual té Peréndimit mé shumé sesa té jené njé pérgjigje

13 Monitorimi i lajmeve q¢ mund té lidhen me klientin, né ményré
direkte ose jo dhe lajmi ‘kamikaz’ pérdor informacione t& méparshme
dhéné nén njé drité té re duke ofruar njé mundési té re diskutimi ose
pérgjigje pér njé ¢éshtje qé i shton lajmit mé shumé peshé ose thellési

reaguese. Kjo metodé e pérdorur éshté njé zhanér perfekt pér
teori konspirative, té cilat gjenden me shumicé né mediat ruse, té
dominuara nga geveria. Realisht duket se era e informacionit
éshté kapur peng nga makineria e “spin”-it, e cila pérpiget ta
rikthejé¢ Rusiné né kohén e Bashkimit Sovjetik. Megjithaté,
shpejtésia me té cilén mediat u béné subjekt i késaj teknike
manipulative té diplomacisé publike tregoi fuqiné qé mund té
keté informacioni dhe pérdorimin e tij si armé pér té neutralizuar
aktorét e politikés sé jashtme. Mé tej, ofrimi i njé modeli té ri pér
té trajtuar lajmet né media, marrja dhe zhvillimi i kétij
informacioni nga mediat ndérkombétare tregoi fuqiné e saj né
politikén e jashtme, ndérsa ményra se si ai u ndogq, tregon format
e westernizimit té informacionit.

Diplomacia u shokua nga forca qé Kremlini i dha
informacionit dhe ményra se si ai e westernizoi dhe
ridimensionoi até pér njé konsum mé global. Kjo éshté makineria
informative e Rusisé pér t& mbajtur publikun konfuz, pasiv dhe
inaktiv. Ndérkaq, edhe pse jetojné né epokén e informacionit pa
limit, publiku kupton mé pak, pasi “spin”-i po zévendéson té
vértetén, dhe kjo né pérgjithési po konstrukton realitetin. E
ndérsa, normat e gazetarisé po zévendésohen nga taktika
manipulative mé té sofistikuara se kurré mé paré, gazetarét
duket se bien pre e manisé pér té pércjellé ¢do informacion
ndérsa specialistét e manipulimit (spin-doctors) dhe specialistét
e marrédhénieve me publikun po i ¢orientojné gazetarét nga
misioni i tyre i vérteté, misioni publik. Ajo qé ndodhi né
konfliktin né Ukrainé u pércoll nga mediat ruse me njé dozé t&é
madhe propagandistike dhe lajmesh té rreme (fake news),
ndérsa mediat peréndimore né ecuriné e punés sé tyre ditore u
béné pre e makinerisé sé réndé té propagandés sé sofistikuar
ruse. Edhe pse, ato shpesh u pozicionuan si denoncuese té
taktikave té pérdorura nga qeveria ruse dhe mediumit té

mbéshtetur prej saj, ato nuk i shérbyen asnjé gjejé tjetér vegse
kontribuonin edhe mé shumé né mpirjen e publikut duke i dhéné
mé shumé peshé késaj lufte té informacionit. Kjo po e bén edhe
mé shumé té parashikueshme mediat peréndimore, e cila,
tashmé, né realizimin e misionit té saj pér transmetimin e
¢éshtjeve té ndryshme té politikés ndérkombétare po béhen, si
pa dashje, pre e taktikave manipuluese té shtetaréve ambiciozé.
Situata e re e konfliktit dhe era e informacionit po marrin njé stil
peréndimor, gé po ndikon né ményrén se si mediat dhe politika
e jashtme po ndérveprojné né ményré té pandaré nga njéra tjetra.

